
YB PUAN HAJAH RASHIDAH BINTI ISMAIL (PASIR RAJA)  
SOALAN  21 (A35)  
 
Apakah usaha-usaha positif yang boleh diambil oleh kerajaan bagi merancakkan 
pembangunan tanaman kelapa di negeri ini kerana tanaman kelapa sawit telah begitu 
dominan, manakala bekalan kelapa segar dan kelapa muda mendapat permintaan 
yang tinggi di negeri ini?  
 
JAWAPAN YB DATO’ ZAHARI BIN SARIP 
 
Umumnya, Negeri Johor adalah pengeluar utama kelapa negara, dengan jumlah 
pengeluaran pada 2024 sebanyak 144,245.13 metrik tan atau 14.98 peratus daripada 
pengeluaran kelapa negara, dengan melibatkan keluasan bertanam 13,387.30 hektar. 
Daerah Batu Pahat merekodkan keluasan bertanam tertinggi dengan jumlah 4,370.32 
hektar, dengan 273 pengusaha. Untuk makluman juga, pada ketika ini, terdapat 100 
ladang kelapa di seluruh Johor yang mempunyai Pensijilan MyGAP. 
 
Maklumat Pengeluaran Dan Keluasan Bagi Tanaman Kelapa Bagi Tahun 2024  

Daerah 
Jumlah 

pengusaha 

Maklumat Kelapa Jum. Ladang 
Pensijilan 

MyGAP 
Luas 

Bertanam  (ha) 
Pengeluaran 

(Mt) 

Batu Pahat 273 4,370.32 53,483.54 33 

Johor Bahru 15 118.91 1,209.86 4 

Kluang 38 993.94 13,904.11 2 

Kota Tinggi 234 1,194.14 14,775.65 17 

Kulai 2 6.80 119.62 - 

Mersing 30 926.58 957.25 5 

Muar 153 313.67 3,142.89 11 

Pontian 133 2,579.74 21,051.30 17 

Segamat 285 841.90 11,394.01 9 

Tangkak 97 2,041.30 24,206.89 2 

Jumlah  1,260 13,387.30 144,245.13 100 

 
 
Industri kelapa sememangnya mempunyai potensi besar pada masa ini, lebih-lebih 
lagi dengan adanya ruang dan komitmen (permintaan) negara-negara luar pada ketika 
ini (termasuk negara China), selain daripada keperluan domestik yang sedia ada. 
Dalam tempoh lima (5) tahun yang akan datang, kerajaan negeri berhasrat untuk 
membangunkan kawasan tanaman kelapa seluas 1,325 hektar. Dalam setiap tahun, 
sekurang-kurangnya sebanyak 265 hektar kawasan tanaman kelapa akan 
dibangunkan.  

Bagi menyokong lagi aktiviti penanaman kelapa, adalah menjadi dasar kerajaan 
negeri bagi setiap permohonan tanah kerajaan untuk mengusahakan tanaman untuk 
pertanian, penanaman kelapa juga adalah digalakkan dan diberi perhatian. Program-
program menggalakkan rakyat untuk menanam kelapa juga diwujudkan melalui 
program pemberian benih-benih kelapa, bagi menampung keperluan kelapa seharian. 
 
Jabatan Pertanian terus menggalakan pekebun-pekebun kecil supaya memajukan 
tanaman kelapa mereka dengan cara menanam semula kawasan-kawasan kelapa tua 
yang sedia ada dengan memperkenalkan klon baru yang bermutu tinggi seperti kelapa 
matag dan kelapa pandan, melibatkan daerah-daerah berpotensi. 
 
Pada tahun 2024, kerajaan telah memperuntukkan sebanyak RM395,000 bagi 
pelaksanaan program pemulihan dan tanam semula kelapa di Negeri Johor, dengan 
manfaat kepada 24 pengusaha, melibatkan 226 hektar. Manakala, bagi tahun 2025, 
kerajaan telah memperuntukkan sebanyak RM850,000 bagi pelaksanaan inisiatif ini, 
dengan penerima manfaat seramai 55 pengusaha, melibatkan kawasan seluas 464 
hektar. Insentif disediakan kepada pengusaha kelapa, termasuk bantuan input 
pertanian seperti anak benih, baja, peralatan, serta sokongan infrastruktur asas 
ladang. Inisiatif ini penting bagi merancakkan lagi pembangunan industri tanaman 
kelapa negeri Johor dalam kalangan pengusaha. 
 
Tanaman pokok kelapa tua yang tidak produktif dan yang tidak mengeluarkan hasil 
yang baik adalah digalakkan untuk ditebang dan ditanam semula dengan baka hibrid 
yang lebih berkualiti seperti kelapa pandan dan matag.  
 
Kerajaan Negeri menerusi Jabatan Pertanian Negeri Johor bermula tahun 2023 telah 
menggiatkan usaha untuk meningkatkan lagi pengeluaran benih kelapa dengan 
menaiktaraf fasiliti dan teknologi Pusat Pengeluaran Benih Kelapa di Jorak, Muar 
dengan pengamalan teknologi sistem IOT pengairan pintar (smart irrigation), 
meningkatkan infrastruktur dan keluasan tapak pembenihan di Parit Botak dan 
melaksanakan kolaborasi (beserta pemberian insentif galakan) bersama pengusaha-
pengusaha sedia ada bagi tujuan meningkatkan penghasilan pengeluaran benih 
kelapa. Selain itu, pihak jabatan juga telah membangunkan pusat pengeluaran benih 
kelapa di Taman Pertanian Johor, Kong Kong, Masai. Hasilnya, pengeluaran benih 
kelapa yang dapat dihasilkan oleh Jabatan Pertanian Negeri Johor dapat ditingkatkan 
sehingga sekitar 129,200 anak benih kelapa pelbagai varieti pada masa ini.  
 
Bagi menyokong lagi aktiviti penanaman kelapa, Johor Biotech juga terlibat secara 
langsung dalam usaha untuk memperkasakan industri kelapa sebagai komoditi 
strategik negeri Johor. Johor Biotech telah melaksanakan Projek Pembangunan 
Ladang Kelapa Komersial dengan kerjasama pengusaha bagi membangunkan kelapa 
berskala besar secara berkelompok (cluster farming) di dalam Lembah Makanan Bio 

Desaru. Secara keseluruhannya, hampir 1,000 ekar telah dibangunkan untuk tujuan 
tanaman kelapa di Bio Desaru, melibatkan 5 pengusaha swasta. 
 
Pembangunan industri kelapa juga meliputi aktiviti Penyelidikan dan Pembangunan 
(R&D) dengan memberi tumpuan kepada penyelidikan penanaman kelapa yang lebih 
tahan penyakit, cepat berbuah dan berupaya menghasilkan hasil tanaman yang tinggi.   

YB TUAN MUSZAIDE BIN MAKMOR (SEDILI) 
SOALAN  22 (A111)  
 
Apakah rancangan jangka panjang kerajaan negeri dalam membantu golongan warga 
emas memandangkan kita akan mencapai Negara Menua pada tahun 2030?  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
(Jawapan bersekali untuk soalan A111 & A209) 
 
Kerajaan negeri melalui Jabatan Kebajikan Masyarakat telah menyediakan pelbagai 
kemudahan jangka masa pendek dan jangka masa panjang bagi golongan warga 
emas. Antara kemudahan jangka masa panjang yang disediakan ialah Majlis 
Penasihat dan Perundingan Warga Emas Kebangsaan diwujudkan sebagai suatu 
mekanisme pelaksanaan dasar berkaitan warga emas dan penuaan penduduk selain 
turut berperanan menangani isu-isu warga emas dan fenomena penuaan. Justeru itu, 
Jawatankuasa Pembangunan Warga Emas Negeri (JPWEN) juga telah 
ditubuhkan bagi menghubungkan pentadbiran persekutuan dan negeri.   
 
Seminar Citra Minda Intergenerasi merupakan salah satu medium pelaksanaan 
yang berkesan bagi memberi kesedaran kepada orang muda dan warga. 
Program ini juga adalah selaras dengan strategi ke lima yang terkandung dalam 
Dasar Warga Emas Negara (DWEN) iaitu Penglibatan dan Kesepaduan Antara 
Generasi dengan memberi penekanan kepada tindakan-tindakan untuk 
meningkatkan penglibatan warga emas dalam masyarakat pelbagai umur serta 
mengeratkan hubungan timbal balik antara generasi. 
 
Selain daripada Dasar dan Pelan Tindakan Warga Emas, pihak JKM juga telah 
menubuhkan Pusat Aktiviti Warga Emas (PAWE) dengan setiap pelaksanaan 
program dan aktiviti yang dijalankan di PAWE melibatkan 5 dimensi iaitu: 
 

i) Dimensi Kerohanian (Penuaan Positif)  
ii) Dimensi Kesihatan (Penuaan Sihat)  
iii) Dimensi Sosial (Penuaan Aktif) 
iv) Dimensi Ekonomi (Penuaan Produktif)  
v) Dimensi Persekitaran (Penuaan Menyokong)  

 
Di negeri Johor terdapat 23 buah PAWE yang telah beroperasi dengan jumlah 
keseluruhan ahli berdaftar seramai 4,656 orang. Selain itu, kami turut menyantuni 
golongan warga emas yang tidak berwaris dan memerlukan perkhidmatan 
penjagaan dan perlindungan. Sehubungan itu, Rumah Seri Kenangan (RSK) iaitu 
institusi di bawah seliaan JKM telah diwujudkan untuk membantu Warga Emas yang 
tidak mempunyai waris, hidup dalam keadaan yang sejahtera serta mempunyai 
penjagaan, perlindungan dan rawatan yang sempurna.  

Walau bagaimanapun, bagi menampung keperluan warga emas yang memerlukan 
perlindungan dan penjagaan di negeri Johor, dimaklumkan sehingga November 2025 
terdapat sebanyak 96 buah Pusat Jagaan Warga Emas yang berdaftar dengan 
JKM yang dikendalikan oleh Pertubuhan Bukan Kerajaan sama ada berbayar 
dengan jumlah yang minimum atau pun Pusat Jagaan yang berkonsepkan 
kebajikan  
 
Selain itu, kerajaan negeri dan persekutuan memberikan dana melalui JKM kepada 
sukarelawan-sukarelawan yang memberikan perkhidmatan Khidmat Bantu Di Rumah 
(KBDR) kepada warga emas dirumah yang tinggal keseorangan dan memerlukan 
bantuan seperti menemani warga emas ke klinik, menjadi peneman atau rakan bual 
kepada warga emas dan juga membantu warga emas yang tinggal keseorangan 
membeli keperluan rumah. 
 
Kerajaan Negeri melalui JKM juga menyediakan bantuan kewangan iaitu Bantuan 
Warga Emas (BWE) dengan kadar RM600.00 sebulan sebagai saraan hidup kepada 
warga emas yang memerlukan bantuan dan menepati syarat kelayakan yang telah 
ditetapkan supaya terus tinggal dalam komuniti. Sehingga Oktober 2025, seramai 
17,856 warga emas dengan perbelanjaan sebulan sebanyak RM10,713,250.00 
telah diberikan kepada warga emas yang layak di negeri Johor bagi memastikan 
mereka boleh meneruskan kelangsungan hidup.  

YB PUAN GAN PECK CHENG (PENGGARAM)  
SOALAN  23 (A209)  
 
Malaysia menjadi negara menua mencapai tahun 2030. Apakah kerajaan mempunyai 
rancangan di dalam mengendali pertambahan golongan ini agar kebajikan mereka 
sentiasa terjamin?  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
(Jawapan bersekali untuk soalan A111 & A209) 
 
Kerajaan negeri melalui Jabatan Kebajikan Masyarakat telah menyediakan pelbagai 
kemudahan jangka masa pendek dan jangka masa panjang bagi golongan warga 
emas. Antara kemudahan jangka masa panjang yang disediakan ialah Majlis 
Penasihat dan Perundingan Warga Emas Kebangsaan diwujudkan sebagai suatu 
mekanisme pelaksanaan dasar berkaitan warga emas dan penuaan penduduk selain 
turut berperanan menangani isu-isu warga emas dan fenomena penuaan. Justeru itu, 
Jawatankuasa Pembangunan Warga Emas Negeri (JPWEN) juga telah 
ditubuhkan bagi menghubungkan pentadbiran persekutuan dan negeri.   
 
Seminar Citra Minda Intergenerasi merupakan salah satu medium pelaksanaan 
yang berkesan bagi memberi kesedaran kepada orang muda dan warga. 
Program ini juga adalah selaras dengan strategi ke lima yang terkandung dalam 
Dasar Warga Emas Negara (DWEN) iaitu Penglibatan dan Kesepaduan Antara 
Generasi dengan memberi penekanan kepada tindakan-tindakan untuk 
meningkatkan penglibatan warga emas dalam masyarakat pelbagai umur serta 
mengeratkan hubungan timbal balik antara generasi. 
 
Selain daripada Dasar dan Pelan Tindakan Warga Emas, pihak JKM juga telah 
menubuhkan Pusat Aktiviti Warga Emas (PAWE) dengan setiap pelaksanaan 
program dan aktiviti yang dijalankan di PAWE melibatkan 5 dimensi iaitu: 
 

i) Dimensi Kerohanian (Penuaan Positif)  
ii) Dimensi Kesihatan (Penuaan Sihat)  
iii) Dimensi Sosial (Penuaan Aktif) 
iv) Dimensi Ekonomi (Penuaan Produktif)  
v) Dimensi Persekitaran (Penuaan Menyokong)  

 
Di negeri Johor terdapat 23 buah PAWE yang telah beroperasi dengan jumlah 
keseluruhan ahli berdaftar seramai 4,656 orang. Selain itu, kami turut menyantuni 
golongan warga emas yang tidak berwaris dan memerlukan perkhidmatan 
penjagaan dan perlindungan. Sehubungan itu, Rumah Seri Kenangan (RSK) iaitu 
institusi di bawah seliaan JKM telah diwujudkan untuk membantu Warga Emas yang 

tidak mempunyai waris, hidup dalam keadaan yang sejahtera serta mempunyai 
penjagaan, perlindungan dan rawatan yang sempurna.  
 
Walau bagaimanapun, bagi menampung keperluan warga emas yang memerlukan 
perlindungan dan penjagaan di negeri Johor, dimaklumkan sehingga November 2025 
terdapat sebanyak 96 buah Pusat Jagaan Warga Emas yang berdaftar dengan 
JKM yang dikendalikan oleh Pertubuhan Bukan Kerajaan sama ada berbayar 
dengan jumlah yang minimum atau pun Pusat Jagaan yang berkonsepkan 
kebajikan  
 
Selain itu, kerajaan negeri dan persekutuan memberikan dana melalui JKM kepada 
sukarelawan-sukarelawan yang memberikan perkhidmatan Khidmat Bantu Di Rumah 
(KBDR) kepada warga emas dirumah yang tinggal keseorangan dan memerlukan 
bantuan seperti menemani warga emas ke klinik, menjadi peneman atau rakan bual 
kepada warga emas dan juga membantu warga emas yang tinggal keseorangan 
membeli keperluan rumah. 
 
Kerajaan Negeri melalui JKM juga menyediakan bantuan kewangan iaitu Bantuan 
Warga Emas (BWE) dengan kadar RM600.00 sebulan sebagai saraan hidup kepada 
warga emas yang memerlukan bantuan dan menepati syarat kelayakan yang telah 
ditetapkan supaya terus tinggal dalam komuniti. Sehingga Oktober 2025, seramai 
17,856 warga emas dengan perbelanjaan sebulan sebanyak RM10,713,250.00 
telah diberikan kepada warga emas yang layak di negeri Johor bagi memastikan 
mereka boleh meneruskan kelangsungan hidup.  

YB TUAN ANUAR BIN ABD. MANAP (PEMANIS)  
SOALAN  24 (A100)  
 
Apakah kelebihan PBT yang telah diiktiraf sebagai Smart City dan sejauh mana 
pengiktirafan ini akan membantu 16 PBT yang ada sekarang menjayakan hasrat 
kerajaan agar lebih berdaya saing dan mampan menangani pelbagai isu terutama 
bagi menambah baik perkhidmatan dikawasan bandar?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Ahli-Ahli Yang Berhormat, pengiktirafan Smart City oleh 
Kementerian Perumahan dan Kerajaan Tempatan (KPKT) di bawah piawaian MS ISO 
37122:2019 Sustainable Cities and Communities: Indicators for Smart Cities 
merupakan satu bentuk pengiktirafan terhadap keupayaan dan kesiapsiagaan 
Pihak Berkuasa Tempatan (PBT) dalam melaksanakan transformasi digital, inovasi 
bandar serta tadbir urus berasaskan teknologi. Ia bertujuan meningkatkan mutu 
perkhidmatan kepada rakyat secara lebih cepat, telus dan efisien. 
 
Melalui penarafan ini, setiap PBT berupaya melaksanakan pelbagai inisiatif bandar 
pintar seperti sistem pemantauan keselamatan menggunakan Artificial Intelligence 
(AI), pengurusan trafik dan sisa pepejal pintar, sistem tempat letak kenderaan 
automatik, serta pembangunan Pusat Kawalan Operasi Bandar (Command & Control 
Centre) bagi memantau dan menyelaras operasi secara masa nyata. Pendekatan ini 
bukan sahaja meningkatkan kecekapan dan ketelusan tadbir urus, malah 
mempercepatkan penyampaian perkhidmatan melalui pelbagai platform digital seperti 
aplikasi mudah alih dan sistem dalam talian berasaskan data terbuka (open data). 
 
Selain meningkatkan kecekapan operasi, pelaksanaan Smart City turut memberi 
impak ekonomi dan sosial yang signifikan. Ia menarik pelaburan baharu, 
mengukuhkan daya saing tempatan, serta memperkukuh imej Johor sebagai negeri 
moden, inovatif dan berdaya saing di peringkat serantau. Status penarafan ini juga 
memberi keyakinan kepada pelabur terhadap keupayaan infrastruktur digital dan 
bakat insan (human capital) Johor dalam memenuhi keperluan industri berasaskan 
AI, Big Data, dan Internet of Things (IoT). 
 
Kerajaan Negeri Johor amat berbangga apabila kesemua 16 PBT di Negeri Johor 
telah berjaya mencapai sekurang-kurangnya Tahap 1 – Smart City Early Adopter, 
sekali gus melayakkan Johor diiktiraf sebagai Negeri Pintar pertama di Malaysia, 
iaitu lima tahun lebih awal daripada sasaran asal dalam Blueprint Bandar Pintar Johor 
2030. Lebih membanggakan, Majlis Bandaraya Johor Bahru (MBJB) turut mencatat 
sejarah sebagai PBT pertama di Malaysia mencapai Tahap 3 Leading Smart City, 
manakala Majlis Bandaraya Iskandar Puteri (MBIP) dan Majlis Bandaraya Pasir 
Gudang (MBPG) akan mencapai Tahap 2 – Developing Smart City. 



 
SUKJ.(DN).BIL:600-3/4/1 JLD. 21                        DEWAN NEGERI JOHOR 

 
SOALAN-SOALAN LISAN  

DI PERSIDANGAN DEWAN NEGERI JOHOR 
PADA HARI ISNIN, 17 NOVEMBER 2025 

 

  9 
UNIT DEWAN,   
PEJABAT JURUTULIS DEWAN NEGERI JOHOR 
17 NOV 2025 (ina) 

 
 
 
 

Pencapaian ini bukan sekadar simbol kejayaan digitalisasi, tetapi turut membawa 
pelbagai manfaat langsung kepada negeri, PBT dan rakyat, antaranya : 
 
i. Setiap PBT yang mencapai penarafan menerima peruntukan dan geran khas 
daripada KPKT bagi memperkukuh pelaksanaan inisiatif bandar pintar; 
 
ii. Membantu PBT menambah baik pengurusan perbandaran secara pintar seperti 
trafik, pencahayaan jalan (smart light), dan pengurusan sisa; 
 
iii. Meningkatkan keupayaan Johor sebagai destinasi pelaburan digital yang berdaya 
saing; serta 
 
iv. Menjadikan Johor sebagai rujukan utama negeri-negeri lain dan negara ASEAN 
dalam pelaksanaan konsep bandar pintar. 
 
Secara keseluruhannya, melalui pengiktirafan ini, Kerajaan Negeri Johor dan 16 PBT 
kini berada pada landasan kukuh ke arah pendigitalan perkhidmatan perbandaran 
yang lebih mesra rakyat (people-centric), mampan dan inklusif. Pencapaian ini 
melengkapkan aspirasi Johor untuk menjadi negeri maju, lestari dan berdaya huni 
menjelang tahun 2030 di bawah gagasan besar Agenda MAJU JOHOR 2030. 
 
Sekian terima kasih 

YB TUAN HAHASRIN BIN HASHIM (PANTI)  
SOALAN  25 (A147)  
 
Berapakah jumlah syarikat Bumiputera di Johor yang telah berjaya menembusi 
pasaran eksport, dan apakah bentuk sokongan atau insentif tambahan yang 
disediakan oleh kerajaan negeri bagi memperkukuh penyertaan mereka dalam 
ekonomi digital dan ekonomi hijau?  
 
JAWAPAN YB TUAN MOHD HAIRI BIN MAD SHAH 
 
Berdasarkan rekod pendaftaran dalam pangkalan data MATRADE, terdapat sebanyak 
72 syarikat milikan Bumiputera dari Johor yang telah mengisytiharkan penglibatan 
mereka dalam pasaran eksport ke luar negara. Kumpulan syarikat ini merangkumi 
syarikat beroperasi dalam sektor perkilangan, perkilangan kontrak, perdagangan 
(Trading), serta penyediaan perkhidmatan. 
 
Bagi menyokong penyertaan usahawan Johor dalam ekonomi digital dan ekonomi 
hijau, MATRADE menyediakan pelbagai fasilitasi, insentif dan program khusus, 
antaranya: 
 
➢ Program eTRADE 2.0 - Geran bantuan kewangan bagi membantu syarikat 

menembusi pasaran antarabangsa melalui platform e-dagang seperti Shopee, 
Amazon, Alibaba, TikTok Shop, dan lain-lain. 
 

➢ MADANI Digital Trade (MDT) – Portal sehenti untuk pendaftaran pengeksport, 
pameran secara maya, pautan kepada peluang pasaran digital, latihan eksport 
secara dalam talian, serta padanan perniagaan dengan pembeli antarabangsa. 

 
➢ Program Jangkauan Pengeskport - Program ini dilaksanakan secara berterusan 

oleh MATRADE dengan kerjasama rakan strategik seperti Alibaba bagi 
meningkatkan keupayaan digital usahawan Johor dalam memasarkan produk dan 
perkhidmatan ke pasaran antarabangsa. Selari dengan agenda ekonomi hijau, 
kerajaan melalui MATRADE turut menggalakkan syarikat untuk mengadaptasi 
amalan ESG (Environmental, Social & Governance). Usaha ini dilaksanakan 
melalui sesi bengkel dan klinik eksport, termasuk program Kenali ESG anjuran 
MITI baru-baru ini, bagi memastikan operasi syarikat tempatan memenuhi 
keperluan dan jangkaan pasaran global yang kini menitikberatkan kelestarian dan 
pematuhan alam sekitar sebagai kriteria utama dalam rantaian bekalan. 

 
➢ Integrasi Amalan ESG (Environmental, Social & Governance) – Selaras dengan 

Strategi ESG MATRADE, syarikat tempatan digalakkan untuk mengadaptasi 
prinsip kelestarian dalam operasi dan rantaian bekalan masing-masing. Inisiatif ini 
disokong melalui: 

❖ Greening of Export Supply Chain Initiative (GxSCI) yang membimbing syarikat 
mengenai pematuhan piawaian alam sekitar dan sosial; 

 
❖ Market Development Grant (MDG) – Sustainability Certification, membantu 

menampung kos pensijilan kelestarian eksport; 
 
Melalui usaha ini, MATRADE memastikan usahawan Johorberdaya tahan, berdaya 
saing dan bersedia memanfaatkan peluang baharu dalam ekosistem perdagangan 
global yang semakin berorientasikan kelestarian dan digitalisasi. 
 
 
  



 
SUKJ.(DN).BIL:600-3/4/1 JLD. 21                        DEWAN NEGERI JOHOR 

 
SOALAN-SOALAN LISAN  

DI PERSIDANGAN DEWAN NEGERI JOHOR 
PADA HARI ISNIN, 17 NOVEMBER 2025 

 

  12 
UNIT DEWAN,   
PEJABAT JURUTULIS DEWAN NEGERI JOHOR 
17 NOV 2025 (ina) 

 
 
 
 

YB PUAN MARINA BINTI IBRAHIM (SKUDAI) 
SOALAN  26 (A12)  
 
Setinggan tanpa geran di Kampung Laut telah dibasmi, kini tinggal rumah bergeran. 
Apakah perancangan kerajaan negeri terhadap penduduk yang bergeran? Mereka 
juga memerlukan jalan yang baik bertar, lampu jalan yang menerangi kegelapan.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Ahli-Ahli Yang Berhormat, hasil semakan yang telah dibuat oleh 
Majlis Bandaraya Iskandar Puteri (MBIP) mendapati terdapat tujuh lot tanah berhak 
milik di kawasan Kampung Laut, Batu 10, Skudai yang telah dikenakan cukai taksiran 
berkuat kuasa mulai 1 Januari 2024. 
 
Sebagai tindakan awal selepas penguatkuasaan cukai tersebut, Jabatan Kesihatan 
MBIP telah membekalkan tong sampah kepada penduduk bagi tujuan perkhidmatan 
kutipan sisa pepejal berjadual. 
 
Bagi kemudahan lampu jalan, kawasan tersebut adalah di bawah seliaan Tenaga 
Nasional Berhad (TNB) dan MBIP akan mengemukakan permohonan rasmi kepada 
pihak TNB bagi pemasangan lampu jalan baharu. 
 
Bagi kemudahan jalan raya pula, kerja-kerja penyelenggaraan akan dilaksanakan 
terhadap jalan sedia ada yang rosak, manakala pembinaan jalan baharu akan 
dipertimbangkan berdasarkan rezab tanah sedia ada serta perancangan 
pembangunan akan datang. 
 
Secara keseluruhannya, kawasan setinggan tanpa geran di Kampung Laut telah 
dibasmi sepenuhnya dan kini hanya melibatkan penduduk yang mempunyai geran 
hak milik yang sah. Pihak MBIP akan terus meneliti dan menambah baik kemudahan 
asas seperti jalan berturap dan lampu jalan bagi memastikan kesejahteraan serta 
keselamatan penduduk di kawasan tersebut terpelihara. 
 
Sekian terima kasih 

YB TUAN NG YAK HOWE (BENTAYAN)  
SOALAN  27 (A53)  
 
Apakah langkah-langkah Kerajaan Negeri Johor melalui Jabatan Pendidikan Negeri 
bagi meningkatkan kesedaran serta memperkukuh latihan guru dan kaunselor untuk 
mengenal pasti awal tanda buli, keganasan, tekanan emosi dan masalah kesihatan 
mental dalam kalangan pelajar?  
 
JAWAPAN YB TUAN AZNAN BIN TAMIN 
 
Jabatan Pendidikan Negeri Johor (JPN Johor) sentiasa berusaha secara berterusan 
dalam memastikan pelaksanaan program meningkatkan kesedaran serta 
memperkukuhkan latihan guru dan kaunselor dalam mengenal pasti awal tanda buli, 
keganasan, tekanan emosi dan masalah kesihatan mental dalam kalangan pelajar. - 
SPM 
 
Jabatan Pendidikan Negeri Johor (JPN Johor) melalui Sektor Psikologi dan 
Kaunseling telah melaksanakan program pencegahan bunuh diri dalam Program 
Literasi Masih Ada Sinar kepada 166 orang GBK dan 115 orang guru pada September 
– Oktober 2025. Program ini bertujuan memberi pengetahuan dan kesedaran kepada 
para peserta mengenal pasti simptom masalah kesihatan mental yang boleh 
menyebabkan niat dan cubaan untuk membunuh diri. 
 
JPN Johor melalui Sektor Psikologi dan Kaunseling juga mengambil langkah proaktif 
untuk memastikan semua sekolah di Negeri Johor perlu melaksanakan Latihan Dalam 
Perkhidmatan dengan menggunakan Modul #3A (Peka, Sedar, Tindak) yang telah 
dibangunkan oleh Bahagian Psikologi dan Kaunseling Kementerian Pendidikan 
khusus mengenal pasti tanda awal tekanan, kemurungan, kebimbingan dan tingkah 
laku berisiko khusus kepada diri individu tersebut.  
 
JPN Johor terus melaksanakan inisiatif #111 Pemantapan Profesionalisme PPP bagi 
memastikan segala usaha dapat meningkatkan kesedaran dan memperkukuhkan 
pengetahuan guru dan kaunselor ke arah kesejahteraan psikologi secara optimum. 
 
Bagi memastikan Guru Bimbingan dan Kaunseling memahami pelan tindakan 
intervensi Minda Sihat, Bengkel Kerja Pemetaan Program Intervensi Minda Sihat 
(PRISMA) Negeri Johor telah dilaksanakan pada 24 Jun 2025 bertempat di SMK Seri 
Lalang, Kluang kepada 30 orang Guru Bimbingan dan Kaunseling (Jurulatih Utama 
Minda Sihat Daerah). Tujuan utama Bengkel Kerja Pemetaan Program Intervensi 
Minda Sihat (PRISMA) Negeri Johor adalah untuk menyelaras dan memantapkan 
pelaksanaan program PRISMA di semua sekolah melalui proses pemetaan intervensi 
yang lebih terancang dan berfokus. Bengkel ini juga bertujuan bagi memastikan 
pendekatan intervensi kesihatan mental yang dilaksanakan oleh Guru Bimbingan dan 

Kaunseling adalah selaras dengan garis panduan serta objektif Kementerian 
Pendidikan Malaysia, selain daripada memperkukuh keberkesanan pelaksanaan 
intervensi di peringkat sekolah, daerah dan negeri. Melalui bengkel ini juga, Guru 
Bimbingan dan Kaunseling dapat mengenal pasti keperluan sebenar murid 
berdasarkan data Saringan Minda Sihat dan psikometrik (Inventori Tret Personaliti) 
serta membangunkan pelan tindakan intervensi yang menyeluruh bagi mempertingkat 
kesejahteraan mental, emosi dan sahsiah murid di Negeri Johor. 
 
Di samping itu, Bengkel Training of Trainers (TOT) Program Intervensi Minda Sihat 
(PRISMA) telah dilaksanakan pada 16 hingga 17 Julai 2025 di SMK Suria Perdana, 
Batu Pahat kepada 30 orang Guru Bimbingan dan Kaunseling (Jurulatih Utama Minda 
Sihat Daerah). Tujuan Bengkel Training of Trainers (TOT) Program Intervensi Minda 
Sihat ini adalah untuk memberi pendedahan dan kefahaman mendalam kepada Guru 
Bimbingan dan Kaunseling mengenai konsep, objektif serta pelaksanaan program 
berkenaan selaras dengan usaha Kementerian Pendidikan Malaysia memperkukuh 
kesejahteraan mental warga sekolah. Bengkel ini juga bertujuan melatih Guru 
Bimbingan dan Kaunseling sebagai jurulatih utama yang berkeupayaan 
melaksanakan intervensi secara berkesan di peringkat sekolah, daerah dan negeri, di 
samping meningkatkan kemahiran dalam penggunaan pendekatan psikometrik 
melalui Inventori Tret Personaliti (ITP) serta intervensi psikososial bagi mengenal pasti 
serta menangani isu kesihatan mental dan emosi murid. Melalui bengkel ini, 
diharapkan guru Bimbingan dan Kaunseling dapat memperkukuh kompetensi 
profesional mereka serta merangka pelan tindakan intervensi yang berstruktur, 
berfokus dan memberi impak positif terhadap kesejahteraan murid di sekolah.  
 
Jabatan Pendidikan Negeri Johor sentiasa menitikberatkan pelaksanaan 
Perkhidmatan Bimbingan dan Kaunseling di sekolah sebagai elemen utama dalam 
usaha memperkukuh kesejahteraan emosi, sahsiah serta pembentukan jati diri murid. 
Sehubungan itu, Jabatan Pendidikan Negeri Johor melalui Pejabat Pendidikan 
Daerah (PPD) akan sentiasa memantau pelaksanaan serta memastikan pengurusan 
perkhidmatan Bimbingan dan Kaunseling dilaksanakan secara optimum, terutamanya 
dalam aspek pengurusan emosi murid, intervensi, dan pelaporan aktiviti kaunseling 
sebagaimana yang ditetapkan oleh Kementerian Pendidikan. Surat Siaran 
Pemakluman Keberadaan Guru Bimbingan Dan Kaunseling (GBK) Di Sekolah 
Serta Penekanan Terhadap Pengurusan Perkhidmatan Bimbingan Dan 
Kaunseling Sehingga Akhir Tahun 2025 dan Surat Siaran Fokus Ke Arah 
Peningkatan Keselamatan Sekolah, Asrama Dan Intervensi Minda Sihat telah 
diedarkan kepada semua sekolah negeri Johor pada 17 Oktober 2025 sebagai 
pemakluman kepada semua warga pendidikan mengenai keutamaan dan fokus 
semasa Jabatan Pendidikan Negeri Johor terhadap aspek kesejahteraan emosi 
murid, di samping memperkukuh pelaksanaan perkhidmatan Bimbingan dan 
Kaunseling yang holistik, berkesan serta responsif terhadap cabaran keselamatan 
dan kesejahteraan mental murid di sekolah. 



 
SUKJ.(DN).BIL:600-3/4/1 JLD. 21                        DEWAN NEGERI JOHOR 

 
SOALAN-SOALAN LISAN  

DI PERSIDANGAN DEWAN NEGERI JOHOR 
PADA HARI ISNIN, 17 NOVEMBER 2025 

 

  15 
UNIT DEWAN,   
PEJABAT JURUTULIS DEWAN NEGERI JOHOR 
17 NOV 2025 (ina) 

 
 
 
 

 
YB PUAN NG KOR SIM (JEMENTAH)  
SOALAN  28 (A6)  
 
Berapakah jumlah peruntukan diterima oleh semua surau/ masjid di dalam DUN 
Jementah sebagai kos pengendalian? Adakah semua surau/ masjid terima 
peruntukan yang mencukupi?  
 
JAWAPAN YB TUAN HAJI MOHD FARED BIN HAJI MOHD KHALID 
 
Untuk makluman Ahli yang Berhormat, bagi tahun semasa tiada peruntukan khas 
yang telah diagihkan kepada mana-mana masjid dan surau di kawasan Dewan 
Undangan Negeri (DUN) Jementah melalui peruntukan Jabatan Agama Islam Negeri 
Johor (JAINJ) bagi tujuan kerja-kerja menaik taraf atau membaik pulih. 
 
Walau bagaimanapun, pada tahun 2022, sebuah surau di kawasan berkenaan, iaitu 
Surau Raudhatul Jannah, Taman Pelangi, Segamat, telah menerima peruntukan 
pembaikan bagi kerja Baik Pulih Bumbung berjumlah RM37,000.00. Peruntukan 
tersebut telah disalurkan melalui Jabatan Agama Islam Negeri Johor (JAINJ) 
menggunakan dana daripada Tabung Pembangunan Masjid dan Amal Jariah Johor 
(TPMJ). 
 
Kerajaan Negeri Johor sentiasa memberi perhatian yang sewajarnya terhadap 
keperluan pembaikan, penyelenggaraan serta keperluan operasi masjid dan surau di 
seluruh negeri Johor. Setiap permohonan yang dikemukakan oleh pihak masjid atau 
surau akan dinilai secara teliti oleh Jabatan Agama Islam Negeri Johor berdasarkan 
keutamaan, tahap keperluan sebenar di lapangan, serta kemampuan kewangan 
Tabung Pembangunan Masjid dan Amal Jariah Johor (TPMJ) dari semasa ke semasa. 
Kerajaan Negeri juga komited untuk memastikan setiap masjid dan surau terus 
berfungsi dengan baik sebagai pusat ibadah, pendidikan dan pembangunan ummah, 
selaras dengan hasrat menjadikan masjid dan surau sebagai institusi yang makmur, 
berdaya tahan serta berperanan aktif dalam memperkukuh kesejahteraan masyarakat 
Islam di negeri ini. 

YB DATUK HAJI RAMLEE BIN BOHANI (KEMPAS)  
SOALAN  29 (A126)  
 
Adakah kerajaan negeri bercadang memperkenalkan “Dana Inovasi Belia Johor” bagi 
menyokong idea-idea baharu belia tempatan seperti rancangan televisyen berjudul 
“The Apprentice” atau semisalnya?  
 
JAWAPAN YB TUAN MOHD HAIRI BIN MAD SHAH 
 
Kerajaan Negeri melalui Institut Dato’ Onn (IDO) telah pun merancang satu inisiatif 
berimpak tinggi yang dinamakan Impact 360: Youth Leadership Reality Grant yang 
akan bermula pada tahun 2026 (bergantung kepada Belanjawan 2026 dan jika 
cadangan ini diangkat, inisiatif ini akan jatuh di bawah portfolio Pendidikan). 
 
Inisiatif ini merupakan bentuk awal kepada cadangan “Dana Inovasi Belia Johor”, yang 
bertujuan menyokong idea-idea inovasi sosial dan projek komuniti yang dirangka oleh 
anak muda Johor melalui platform yang akan diadakan oleh Portfolio pendidikan. 
 
Melalui inisiatif ini, penyaluran bantuan dana kepada institusi pengajian tinggi (IPT), 
pertubuhan bukan kerajaan (NGO) serta kumpulan belia yang mempunyai projek 
berimpak tinggi kepada komuniti, selari dengan agenda pembangunan negeri Johor. 
 
Penilaian akan dilaksanakan berdasarkan kriteria impak, keberlanjutan, inovasi serta 
sejauh mana projek tersebut dapat memperkasakan belia tempatan dan menyumbang 
kepada kesejahteraan masyarakat. 
 
Melalui pendekatan ini, Kerajaan Negeri yakin budaya inovasi, kepimpinan dan daya 
saing belia Johor akan terus dipupuk seiring dengan agenda Johor Maju 2030. 

YB DATO' IR. HASNI BIN MOHAMMAD (BENUT)  
SOALAN  30 (A142)  
 
Minta dinyatakan pendirian kerajaan negeri berkaitan URA, Urban oleh kerana 
terdapat banyak kawasan perumahan rakyat yang perlu penambahbaikan. 
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Yang Berhormat Benut, Kerajaan Negeri Johor amat menyokong 
pelaksanaan konsep Urban Renewal Authority (URA) sebagai satu pendekatan 
strategik bagi memperkasa pembangunan semula bandar dan kawasan perumahan 
lama di negeri ini. Langkah ini amat penting bagi memastikan kesejahteraan, 
keselamatan serta kualiti hidup rakyat sentiasa terjamin, selaras dengan matlamat 
pembangunan mampan negeri Johor di bawah agenda MAJU JOHOR 2030. 
 
Melalui pelaksanaan konsep URA, Kerajaan Negeri melihat potensi besar untuk 
menaik taraf kawasan perumahan rakyat lama yang memerlukan penambahbaikan 
dari segi infrastruktur, kemudahan asas dan persekitaran kediaman. Pendekatan ini 
akan memodenkan kawasan yang berusia agar lebih selesa, lestari serta sesuai 
dengan keperluan semasa penduduk. 
 
Kerajaan Negeri Johor bersetuju dan menyokong sepenuhnya pelaksanaan URA 
sebagai platform baharu untuk melaksanakan pembangunan semula kawasan 
perumahan rakyat lama di bandar-bandar utama seperti Johor Bahru, termasuk 
kawasan flat dan rumah pangsa lama yang dikenal pasti berpotensi. Pelaksanaan 
akan dilakukan secara berperingkat dan terancang, dengan memastikan hak dan 
kebajikan penduduk asal terus dipelihara, termasuk penyediaan rumah sementara, 
pampasan yang adil dan peluang memiliki semula kediaman baharu selepas projek 
siap. 
 
Dalam pelaksanaan inisiatif ini, Kerajaan Negeri akan bekerjasama rapat dengan 
Kerajaan Persekutuan dan pihak berkuasa tempatan (PBT) bagi memastikan 
pelaksanaan URA dijalankan secara mampan, inklusif dan berpaksikan rakyat. 
 
Pada masa yang sama, Perbadanan Kemajuan Perumahan Negeri Johor (PKPJ) 
menyambut baik pelaksanaan konsep URA ini sebagai salah satu mekanisme penting 
untuk memulih, memodenkan dan memajukan kawasan perumahan rakyat lama, 
demi memastikan kesejahteraan dan kualiti hidup rakyat Johor terus ditingkatkan. 
 
Pelaksanaan konsep URA ini turut selaras dengan Draf Rang Undang-Undang (RUU) 
Pembaharuan Semula Bandar (PSB) yang sedang disediakan oleh Kementerian 
Perumahan dan Kerajaan Tempatan (KPKT). RUU ini bertujuan memberikan punca 
kuasa kepada Kerajaan Persekutuan, Kerajaan Negeri dan pihak berkuasa tempatan 

untuk mengawal selia pelaksanaan pembaharuan semula bandar serta melindungi 
hak dan kepentingan pemilik dan penduduk yang terkesan. 
 
Kerajaan Negeri Johor turut bersetuju dengan pindaan terhadap bidang kuasa 
Kerajaan Negeri sebagaimana yang digariskan dalam draf RUU ini, bagi memastikan 
pelaksanaan URA dapat dijalankan dengan lebih teratur, tersusun dan berpaksikan 
kesejahteraan rakyat. 
 
Secara keseluruhannya, pelaksanaan URA dan pewujudan Akta Pembaharuan 
Semula Bandar ini akan memperkukuh keupayaan Johor untuk memperbaharui 
kawasan lama menjadi bandar yang moden, inklusif dan berdaya huni, seiring aspirasi 
menjadikan Johor sebagai negeri maju, sejahtera dan berdaya saing menjelang tahun 
2030. 

YB DATO’ ZULKURNAIN BIN HAJI KAMISAN (SRI MEDAN)  
SOALAN  31 (A179)  
 
Keluaran Dalam Negeri Kasar (KDNK) Johor dalam sektor pertanian cukup besar. 
Adakah kerajaan mempunyai perancangan terutama dalam sektor padi dari segi 
meningkatkan pengeluarannya?   
 
JAWAPAN YB DATO’ ZAHARI BIN SARIP 
 
Usaha dalam melaksanakan pembangunan “Periuk Nasi Selatan” bagi memastikan 
jaminan bekalan makanan terpelihara dan meningkatkan pengeluarannya, Jabatan 
Pertanian (bersama-sama Komuniti Pesawah) melalui Program Pembangunan 
Sawah Padi telah melaksanakan beberapa aktiviti menaiktaraf infrastruktur seperti 
pembersihan perparitan sawah (melalui JPS), perataan tanah sawah, penggunaan 
benih padi bermutu tinggi serta bahan input tambahan. 
 
Aktiviti menaiktaraf infrastruktur seperti perataan sawah ini akan dapat membantu 
pengagihan air di dalam sawah dengan lebih cekap dan seragam. Ini amat penting 
dan amat baik untuk pertumbuhan pokok padi.  Di dalam kerja-kerja perataan sawah 
ini jika nilai pH tanah kurang dari 5.5, pengapuran juga perlu dilakukan. Keasidan 
tanah yang terlalu tinggi atau terlalu rendah menjejaskan pertumbuhan tanaman 
kerana akar-akar tanaman tidak dapat tumbuh dengan baik bagi menyerap zat-zat 
makanan dalam tanah. 
 
Penggunaan benih padi yang rintang kepada serangan perosak dan penyakit juga 
amat penting dalam usaha meningkatkan pengeluaran hasil padi. Antara varieti yang 
digunakan adalah MR 220 CL, padi wangi MRQ 74 dan juga MRQ 76.  Padi MR 220 
CL yang mempunyai daya tahan penyakit dan lebih cepat matang. Padi jenis ini 
mampu mencegah masalah padi angin yang menyebabkan ramai petani kerugian. 
Manakala Padi MRQ74 dan MRQ76 mempunyai banyak keistimewaan, antaranya 
pokok tegak serta tegap dengan daun pengasuh yang panjang dan tegak, matang 
pada 117 hari selepas ditabur benihnya. Selain itu ianya tahan penyakit karah atau 
serangan kulat yang merosakkan tangkai dan daun serta tahan serangan bena perang 
iaitu serangan ulat, serangga, hawar daun bakteria, hawar seludang dan penyakit 
merah virus. 
 
Penyiasatan pengeluaran padi (CCS) sentiasa dijalankan oleh Pejabat Pertanian 
Daerah bagi mendapatkan data yang betul serta menepati piawaian atau standard 
yang ditetapkan. Data yang diperolehi ini amat penting dalam menentukan anggaran 
pengeluaran hasil padi bagi setiap musim. Sekiranya hasil yang diperolehi mencapai 
sasaran maka amalan pertanian dan teknologi yang dilaksanakan memadai atau 
boleh diperbaiki lagi. Sebaliknya jika hasil yang diperolehi masih rendah, maka kajian 
perlu dibuat untuk memperbaiki atau meningkatkan hasil pengeluaran padi. 

Penggunaan mikrob berfaedah juga membantu memperbaiki keadaan fizikal, mikro 
dan biologi tanah. Seterusnya dapat meningkatkan kebolehan tanaman untuk 
mengambil zat nutrient dari tanah dan juga membantu pengawalan penyakit yang 
disebabkan oleh kulat. 
 
Sawah padi di negeri Johor ini lebih kecil berbanding Selangor, Perak, Pulau Pinang, 
Kedah, Kelantan mahupun Terengganu. Bagaimanapun tumpuan kerajaan negeri 
Johor untuk mewujudkan 'Southern Rice Bowl' di negeri ini tetap menjadi keutamaan 
demi jaminan bekalan makanan di negeri Johor. Kini Johor memiliki sepuluh 10 sawah 
padi seluas 2,254 hektar merangkumi di Tangkak (842.97 hektar), Muar (364.22 
hektar), Mersing (549.38 hektar), Batu Pahat (141.70 hektar) dan Kluang (356.12 
hektar) membabitkan 875 pesawah. Sawah padi di Johor dikategorikan sebagai 
sawah padi di luar jelapang.  
 
Namun demikian sungguhpun Negeri Johor sebagai kawasan pengeluar padi di luar 
jelapang, ia tetap menjadi fokus kerajaan negeri dalam usaha untuk meningkatkan 
produktiviti pengeluarannya. Negeri Johor juga terlibat dengan langkah kerajaan pusat 
untuk meningkatkan pengeluaran beras di negara ini. Di antara langkah kerajaan 
Pusat untuk menggalakan peningkatan pengeluaran beras ialah melalui insentif  
seperti berikut: 
 
Insentif sedia ada : 

i. Baja Sebatian (17.5 : 15.5 : 10) bernilai RM474.00 sehektar 
ii. Baja Urea (46% N) bernilai RM147.60 sehektar 
iii. Baja NPK (17 : 3 : 20 : 2MgO+TE) bernilai RM360.00 sehektar 
iv. Mikrob Bakteria Cecair bernilai RM140.00 sehektar 
v. Racun Makhluk Perosak Padi bernilai RM200.00 sehektar 
vi. Pembajakan Sawah bernilai RM100.00 sehektar 
vii. Skim Insentif Benih Padi Sah RM144.20 sehektar  
viii. Harga Minimum Terjamin Padi daripada RM550 kepada RM650 setan 

metrik yang bermula pada 1 November 2006 
ix. Subsidi Harga Padi – RM 248.00/ tan metrik 
x. Insentif Peningkatan Hasil Padi bernilai RM650/tan bagi pesawah yang 

berjaya meningkatkan hasil padi sekurang-kurangnya 1 peratus 
xi. Bonus pencapaian penghasilan padi 10 tan metrik sehektar bernilai RM650. 

 
(Bantuan atau insentif adalah disalurkan melalui pihak BERNAS dan Lembaga 
Pertubuhan Peladang / Pertubuhan Peladang Kawasan). 
 
Selain daripada insentif-insentif tersebut diatas, untuk semua sawah padi di Johor, 
kerajaan negeri juga memberikan insentif bagi kerja-kerja perataan sawah, bantuan 
benih dan baja diantara RM35,000 - RM100,000 setiap tahun sejak RMKe9, secara 
giliran kepada sawah-sawah dan lot-lot sawah yang memerlukan insentif tambahan.  

YB TUAN EE CHIN LI (TANGKAK)  
SOALAN  32 (A29)  
 
Minta menyatakan bilangan petani atau usahawan agro-tempatan di Tangkak yang 
dilibatkan dalam projek agro-industri negeri, jumlah peruntukan dan insentif kepada 
mereka, serta indikator pencapaian (contoh pengeluaran, pendapatan tambahan).
  
JAWAPAN YB DATO’ ZAHARI BIN SARIP 
 
Kerajaan Negeri Johor sentiasa berusaha memperkukuh pembangunan sektor agro 
industri di peringkat tempatan. Di daerah Tangkak seramai lebih daripada 1,014 orang 
petani dan usahawan agro tempatan telah berdaftar secara langsung dan 
sebahagiannya telah menerima insentif bagi Pembangunan Projek Pertanian di 
kelolaan Jabatan Pertanian. Pada tahun 2025 berjumlah RM 147,200.00 peruntukan 
Kerajaan Negeri Johor dan RM803,291.00 peruntukan Kerajaan Persekutuan telah 
disalurkan. 
 
Berikut adalah pecahan peruntukan yang disalurkan untuk DUN Tangkak bagi tahun 
2025 mengikut sumber peruntukan : 
 

Tahun 2025 

Sumber peruntukan Negeri Persekutuan 

Peruntukan (RM)  147,240.00 803,291.00 

Jumlah Peruntukan (RM) 950,531.00 

Bil. Usahawan (Orang) 459 555 

Jumlah Usahawan (Orang) 1,014 

 
Peruntukan ini disalurkan melalui pelbagai insentif bagi memajukan sektor pertanian 
khususnya tanaman makanan bagi DUN Tangkak pada tahun 2025. Insentif yang 
disalurkan berupa bantuan input pertanian, peralatan dan mesin, sistem pengairan, 
infrastuktur ladang, termasuk promosi dan penjenamaan bagi produk industri asas 
tani. 
 
Insentif berkaitan automasi, mekanisasi dan teknologi turut disalurkan kepada 
usahawan berupa mesin-mesin, sistem fertigasi dan jentera kecil ladang dalam usaha 
meningkatkan kecekapan operasi ladang di seluruh DUN Tangkak. 
 
Melalui suntikan insentif ini telah dapat meningkatkan pengeluaran hasil ladang dan 
produk hiliran berasaskan pertanian kepada 20% lebih tinggi dari pengeluaran hasil 

semasa dan dengan kualiti hasil serta produk yang dipertingkatkan dengan hasil 
purata pendapatan bersih minimum RM3,000.00 hingga RM5,000.00. Ini 
membuktikan bahawa bidang pertanian mampu menjadi kerjaya berdaya saing dan 
menarik minat petani dan usahawan tempatan. 

YB PUAN HAJAH ALWIYAH BINTI TALIB (ENDAU)  
SOALAN  33 (A217)  
 
Apakah kerajaan mempunyai perancangan untuk adakan program bantuan khusus 
kepada nelayan dan petani di daerah Mersing memandangkan musim monsun timur 
laut akan berlaku tidak lama lagi?  
 
JAWAPAN YB DATO’ ZAHARI BIN SARIP 
 
Monsun Timur Laut (MTL) dijangka berlaku pada pertengahan bulan November 2025 
hingga April 2026. Episod hujan lebat berpotensi berlaku di negeri Johor khususnya 
daerah Mersing yang berhampiran dengan pantai timur, mengakibatkan kawasan 
rendah kerap mengalami bencana banjir. Fenomena ini sememangnya memberi 
kesan kepada nelayan, penternak, petani dan pesawah akibat 
kerosakan/kemusnahan tanaman seterusnya menjejaskan pengeluaran dan 
pendapatan petani.  
 
Sebagai tanda keprihatinan Kerajaan Negeri Johor, Bantuan Kasih Johor iaitu 
sumbangan tunai (one off) RM200 telah disampaikan kepada nelayan (Zon A & Darat) 
dan para petani bagi Fasa 1, dan bagi Fasa 2 akan disampaikan pada bulan 12 ini. 
Kementerian Pertanian dan Keterjaminan Makanan (KPKM) juga telah mewujudkan 
lnsentif Bantuan Bencana sebagai bantuan khas kepada pengusaha yang mengalami 
pengurangan atau kehilangan pengeluaran hasil akibat kesan daripada faktor seperti 
bencana alam. Terdapat dua (2) jenis insentif bantuan bencana iaitu Tabung 
Bencana Pertanian (TBP) dan Tabung Bencana Tanaman Padi (TBTP).  
 
Selain itu, KPKM juga telah memberi mandat kepada Agrobank membangunkan satu 
skim insuran bagi industri pertanian dan agromakanan iaitu Skim Takaful Tanaman 
Padi (STTP) bagi memberi perlindungan kepada pesawah daripada risiko kerugian 
akibat bencana alam seperti banjir. 
 
Kerajaan negeri melalui Jabatan Pertanian, Jabatan Perkhidmatan Veterinar serta 
Jabatan Perikanan sentiasa komited untuk membantu golong sasar yang terjejas 
akibat bencana dengan bertindak sebagai Jabatan Teknikal dalam pengurusan dan 
pelaksanaan bantuan bencana pertanian di peringkat negeri dengan menyelaras, 
menilai dan memperakukan permohonan tuntutan bencana  oleh jabatan di peringkat 
daerah di peringkat Jawatankuasa Bencana Negeri sebelum diangkat ke 
Jawatankuasa Induk TBTP di peringkat Kementerian atau Pihak Berkuasa Melulus 
(PBM) Jabatan bagi permohonan TBP.  
 
Skop Insentif Bantuan Bencana TBP/TBTP dan Skim Takaful Tanaman Padi (STTP):  
 
1. Tabung Bencana Pertanian (TBP) 

Bantuan adalah berbentuk bukan pampasan/ganti rugi, diberi secara one-off dalam 
bentuk in-kind (bantuan bukan kewangan seperti bantuan input pertanian) mengikut 
nilai kadar yang ditetapkan kepada pemohon kecuali penanam padi yang terjejas 
akibat bencana tertakluk kepada perakuan JK Teknikal Jabatan/Agensi. 
 
Kumpulan sasar yang layak dipertimbangkan untuk menerima bantuan adalah Petani, 
Penternak, Nelayan, Pertubuhan Peladang, Pemasar Agromakanan, Pengusaha 
Akuakultur, Pengusaha IMAT, Pengusaha Agropelancongan dan Persatuan / 
Koperasi berasaskan pertanian yang berdaftar dengan Jabatan dan Agensi yang 
berkaitan. 
 
Bantuan diberikan kepada projek-projek agromakanan selain tanaman padi meliputi 
sektor tanaman sayuran, tanaman kontan, tanaman buahan, tanaman industri (bunga-
bungaan dan tanaman hiasan, herba kecuali lada), komoditi bernilai tinggi (kelulut, 
lebah madu,cendawan), tanaman makanan ternakan, industri makanan dan asas tani 
serta projek yang bukan berbentuk agromakanan sepenuhnya iaitu agropelancongan. 
 
2. Tabung Bencana Tanaman Padi (TBTP) 
 
Bantuan adalah berbentuk bantuan kewangan kepada pesawah padi di dalam 
jelapang padi atau luar jelapang yang terjejas atau mengalami kemerosotan 
pengeluaran padi akibat faktor luar kawalan yang berlaku semasa tempoh penanaman 
padi. 
 
3. Skim Takaful Tanaman Padi (STTP)  
 
Skim di bawah Belanjawan 2025 yang disediakan oleh Agrobank  menyediakan 
bantuan kewangan kepada pesawah berdaftar di bawah Skim Baja Kerajaan 
Persekutuan (SBPKP) ("peserta") yang mengalami kerosakan atau kehilangan kekal 
kepada tanaman padi akibat bencana alam. 
 
Syarat penyertaan skim adalah pesawah padi warganegara Malaysia berumur lebih 
18 tahun dan menjalankan aktiviti pertanian padi di kawasan yang ditetapkan serta 
berdaftar di bawah SBPKP dan juga pemegang akaun (akaun deposit atau 
pembiayaan) Agrobank. 
 
Kadar bantuan bencana adalah seperti berikut: 
 
1.   Tabung Bencana Pertanian (TBP) 
Kadar had bantuan TBP adalah tidak melebihi 50% daripada penilaian   kerugian oleh 
Jawatankuasa Teknikal Jabatan/Agensi dan tidak melebihi RM100,000.00 bagi setiap 
pemohon. Kadar bantuan tertakluk kepada penilaian yang dibuat oleh Jawatankuasa 

Teknikal Jabatan/Agensi dan kelulusan Pihak Berkuasa Melulus Kadar. Kadar 
Bantuan Mengikut Sektor:  
 

a) Tanaman Sayur-sayuran, Kontan, Buah-Buahan, Tanaman Industri, Tanaman 
Makanan Ternakan - Bantuan dengan keluasan maksima sehingga 6.5 hektar  
 

b) Komoditi bernilai Tinggi - Bantuan tidak melebihi 50% daripada penilaian 
kerugian oleh Jawatankuasa Teknikal  
 

c) Fertigasi - Had bantuan maksima sehingga 10,000 polibeg.  
 

d) Pengusaha IMAT dan Pemasar Agromakanan- Bantuan tidak melebihi 50% 
daripada penilaian kerugian oleh Jawatankuasa Teknikal Jabatan/Agensi dan 
tidak melebihi RM100,000.00 bagi setiap pemohon 
 

e) Kadar Bantuan Pengusaha Agropelancongan - Bantuan tidak melebihi 50% 
daripada penilaian kerugian oleh Jawatankuasa Teknikal Jabatan/Agensi dan 
tidak melebihi RM100,000.00 bagi setiap pemohon 

 
2.  Tabung Bencana Tanaman Padi (TBTP) 
 
Bantuan diberikan berdasarkan kepada tempoh usia kerosakan tanaman   padi: 
 
i. Bantuan Penanaman semula padi : Peringkat tanaman padi 1-70 hari 
 (HLT) - Had kadar bantuan RM 876/Ha.  
ii. Bantuan Kerugian hasil padi : Peringkat tanaman padi 71-120 hari (HLT) - Had 

kadar bantuan RM 1800/ha 
iii.  Jumlah maksimum bantuan kepada setiap pesawah yang layak terhad  kepada 

keluasan sebanyak tiga (3) hektar sahaja dalam satu musim penanaman 
 
Bantuan tertakluk kepada penilaian yang dibuat oleh Jawatankuasa Teknikal  
Jabatan/Agensi dan kelulusan JK Induk TBTP. 
 
3. Skim Takaful Tanaman Padi (STTP) 

 
Jumlah perlindungan adalah terhad kepada maksimum RM3,000.00 setiap  hektar 
setiap musim bagi kerosakan tanaman padi yang diakibatkan oleh bencana alam. 
Jumlah perlindungan yang dibayar bergantung kepada fasa penanaman iaitu fasa 
vegetatif, fasa reproduktif, dan fasa masak sebanyak 50% (RM1,500.00), 75% 
(RM2,250.00), dan 100% (RM3,000.00) setiap hektar. 

YB PUAN GAN PECK CHENG (PENGGARAM)  
SOALAN  34 (A205)  
 
Apakah pandangan kerajaan di dalam mewujudkan satu kategori untuk kadar khas 
cukai pintu khusus bagi NGO atau non-profit organization yang banyak menyumbang 
kepada negeri dalam sektor seperti pelancongan, sukan, kebajikan dan lain-lain?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk makluman Dewan yang mulia, pada masa ini Kerajaan Negeri Johor belum 
bercadang untuk mewujudkan satu kategori khas kadar cukai pintu bagi pertubuhan 
bukan kerajaan (NGO) atau organisasi tidak berasaskan keuntungan (non-profit 
organization). Hal ini kerana kadar cukai pintu yang sedang dikuatkuasakan kini 
ditetapkan berdasarkan prinsip keadilan fiskal yang mengambil kira jenis pegangan 
harta, penggunaan premis serta keperluan hasil bagi menampung kos 
penyelenggaraan dan pembangunan perkhidmatan pihak berkuasa tempatan (PBT). 
 
Walau bagaimanapun, Kerajaan Negeri sentiasa terbuka untuk meneliti cadangan ini 
sekiranya terdapat keperluan yang jelas dan menyeluruh, khususnya bagi NGO yang 
memainkan peranan penting dalam menyumbang kepada pembangunan negeri sama 
ada dalam bidang pelancongan, sukan, kebajikan, pendidikan mahupun sosial. Kajian 
lanjut boleh dilaksanakan bersama PBT bagi menilai impak kewangan, kesesuaian 
pelaksanaan serta mekanisme pemberian kadar khas atau insentif tertentu agar tidak 
menjejaskan keseimbangan hasil kerajaan tempatan. 
 
Secara prinsipnya, Kerajaan Negeri Johor amat menghargai sumbangan berterusan 
NGO dan badan sukarela dalam memperkukuh kesejahteraan rakyat serta memacu 
pembangunan sosial negeri. Oleh itu, segala cadangan dan penambahbaikan 
berkaitan kadar cukai pintu atau bentuk insentif lain akan dipertimbangkan secara teliti 
demi memastikan dasar yang dilaksanakan kekal adil, mampan dan berkesan untuk 
semua pihak. 
 
Sekian terima kasih 
 
 
  



 
SUKJ.(DN).BIL:600-3/4/1 JLD. 21                        DEWAN NEGERI JOHOR 

 
SOALAN-SOALAN LISAN  

DI PERSIDANGAN DEWAN NEGERI JOHOR 
PADA HARI ISNIN, 17 NOVEMBER 2025 

 

  27 
UNIT DEWAN,   
PEJABAT JURUTULIS DEWAN NEGERI JOHOR 
17 NOV 2025 (ina) 

 
 
 
 

YB TUAN HAJI BAHARUDIN BIN MOHAMED TAIB (PERMAS)  
SOALAN  35 (A78)  
 
Setiap tahun sekolah-sekolah mengadakan acara sukan. Namun, didapati di kawasan 
Permas, kemudahan sukan masih tidak sempurna, antaranya tiada trek balapan, tiada 
kolam renang dan padang bola yang tidak mencukupi. Apakah langkah kerajaan untuk 
menambah baik kemudahan sukan di kawasan ini.  
 
JAWAPAN YB TUAN MOHD HAIRI BIN MAD SHAH 
 
Cadangan ini adalah satu cadangan yang baik. Namun, terdapat beberapa faktor yang 
perlu diteliti sebelum diangkat oleh Kerajaan untuk direalisasikan. Pertama, 
kemudahan apa yang ingin dibangunkan? Kedua, berapa jumlah kos yang perlu 
diperuntukkan? Ketiga, berapa banyak penggunaan kemudahan dalam sehari, 
seminggu, sebulan dan setahun? Dan terakhir, siapa pemilik kemudahan dan ada 
atau tidak kemampuan untuk penyelenggaraan kemudahan tersebut selepas dibina. 
Kita tidak mahu terlalu ghairah untuk membina kemudahan, tetapi akhirnya ia akan 
menjadi gajah putih yang mana akan merugikan Kerajaan dan membazir wang rakyat.  
 
Terdapat beberapa kemudahan sukan seperti yang dibangkitkan di sekitar Permas 
yang boleh diguna sama dengan radius sekitar 15 hingga 20km yang mengambil 
masa perjalanan 15-20 minit sahaja. Spesifikasi kemudahan ini juga menepati taraf 
penganjuran kebangsaan. Jika dapat diguna sama, penggunaan kemudahan ini akan 
dapat ditingkatkan ke tahap yang lebih tinggi dan efisyen.  
 
Namun, pihak saya menyambut baik cadangan pembangunan kemudahan sukan di 
kawasan Permas ini. Cadangan ini boleh dibawa kepada pihak berkuasa tempatan 
kawasan Yang Berhormat selain kepada Kementerian Pendidikan Malaysia untuk 
dibuat kajian sebelum dilaksanakan. 
 
  



 
SUKJ.(DN).BIL:600-3/4/1 JLD. 21                        DEWAN NEGERI JOHOR 

 
SOALAN-SOALAN LISAN  

DI PERSIDANGAN DEWAN NEGERI JOHOR 
PADA HARI ISNIN, 17 NOVEMBER 2025 

 

  28 
UNIT DEWAN,   
PEJABAT JURUTULIS DEWAN NEGERI JOHOR 
17 NOV 2025 (ina) 

 
 
 
 

YB TUAN HAJI MOHD YUSLA BIN ISMAIL (SENGGARANG)  
SOALAN  36 (A132)  
 
Apakah pelan tindakan kerajaan negeri dalam memperkasa kualiti pendidikan di luar 
bandar Johor khususnya di kawasan pedalaman?  
 
JAWAPAN YB TUAN AZNAN BIN TAMIN 
 
Jabatan Pendidikan Negeri Johor (JPN Johor) sentiasa berusaha secara berterusan 
dalam memastikan penyediaan kemudahan sekolah adalah mencukupi dan berada 
dalam keadaan baik dan kondusif agar menjamin keselamatan dan keselesaan warga 
sekolah terutamanya sekolah di kawasan pedalaman. 
 
Untuk makluman Ahli Yang Berhormat, bagi memastikan kualiti pendidikan luar 
bandar dapat ditingkatkan, JPN Johor menggerakkan inisiatif Program Transformasi 
Daerah (DTP) dengan melaksanakan strategi seperti yang berikut:  
 

i. mengupayakan Pejabat Pendidikan Daerah di Negeri Johor dalam 
menganalisis data dan melaksanakan bimbingan mengikut lokaliti sekolah; 

ii. memperkasakan bimbingan SIPartners+ dan SISC+ di sekolah-sekolah fokus 
dalam daerah mengikut keperluan lokaliti; 

iii. mengupayakan sekolah dalam merancang intervensi mengikut tahap 
penguasaan murid; dan  

iv. mengupayakan sekolah dalam mengoptimumkan pelbagai sumber mengikut 
isu strategik masing-masing. 

 
JPN Johor juga melalui Pejabat Pendidikan Daerah akan meneliti keperluan 
prasarana sekolah di pedalaman seperti bilik darjah, bilik-bilik khas termasuk 
kemudahan asrama bagi sesebuah kawasan secara terperinci.  
 
JPN Johor akan mengemukakan permohonan mengenai cadangan penggantian bagi 
sekolah yang mempunyai bangunan daif atau pembinaan bilik darjah tambahan serta 
kemudahan asrama dalam Rancangan Malaysia Lima Tahun (RMLT) sekiranya 
terdapat keperluan. Kelulusan dan pelaksanaan projek ini adalah tertakluk kepada 
agensi pusat, keutamaan serta kedudukan kewangan semasa kerajaan. 
 
JPN Johor sentiasa memastikan semua murid B40 menerima Rancangan Makanan 
Tambahan (RMT) harian yang merangkumi nutrisi minimum KPM dan juga menerima 
bekalan susu melalui Program Susu Sekolah. Penyediaan makanan ini perlu 
mematuhi garis panduan yang ditetapkan oleh Kementerian Kesihatan Malaysia dan 
SOP Keselamatan Makanan KKM. Audit mengejut dan berkala dilaksanakan oleh 
pihak PPD, JPN serta KKM sendiri. 

YB TUAN SAHRIHAN BIN JANI (GAMBIR)  
SOALAN  37 (A116)  
 
Pembinaan jalan berturap ke lorong-lorong rumah sukar dilaksanakan oleh syarikat 
konsesi akibat masalah rizab jalan. Bagaimanakah kerajaan negeri boleh membantu 
terutamanya di DUN Gambir?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Ahli Yang Berhormat, pelaksanaan kerja-kerja turapan bagi lorong-
lorong rumah khususnya di Kawasan kampung seperti yang dimaksudkan tidak 
termasuk dalam jajaran pemantauan dan penyelenggaraan di bawah tanggungjawab 
pihak Syarikat konsesi. 
 
Isu ini bukan perkara baharu, dan ia berpunca daripada had penggunaan peruntukan 
MARRIS (Malaysian Road Records Information System). Mengikut ketetapan, 
peruntukan MARRIS hanya boleh digunakan bagi jalan-jalan yang telah berdaftar dan 
mempunyai ID MARRIS yang sah. Konsesi penyelenggaraan yang dilantik oleh pihak 
kerajaan hanya dibenarkan melaksanakan kerja-kerja turapan menggunakan 
peruntukan MARRIS untuk jalan yang berdaftar sahaja. 
 
Bagi membantu yang berhormat adun gambir mengatasi masalah jalan yang tidak 
berturap di Lorong-lorong rumah yang tidak berdaftar dengan system marris dan tidak 
dirizabkan sebagai jalan, yang berhormat bolehlah mengemukakan permohonan 
seperti berikut: 
 
i. Jalan Mempunyai Rizab tetapi Tiada ID MARRIS 

• Permohonan boleh dikemukakan melalui Pejabat Daerah atau Pejabat 
Setiausaha Kerajaan (SUK) Bahagian Pengurusan untuk mendapatkan 
peruntukan khas negeri di bawah konsesi [Qul Holdings]. Bagi pengunaan 
peruntukan ini, jalan tersebut mestilah menepati skop fungsi sebagai laluan 
penghubung penempatan atau akses awam yang diiktiraf. 

• Terdapat juga peruntukan dibawah kelulusan khas YB PKN bagi menggunakan 
peruntukan marris untuk tujuan penurapan jalan dan pendaftaran ID MARRIS. 

• Selain itu, yang berhormat juga boleh memohon peruntukan khas daripada 
Pejabat Yang Berhormat Menteri Besar Johor. 
 

ii. Jalan Tiada Rizab dan tiada ID MARRIS 

• Dalam kes ini, prosedur biasa ialah pengambilan balik tanah (PBT) perlu 
dilaksanakan terlebih dahulu bagi memastikan status tanah tersebut tidak 
menjadi pertikaian. Pertimbangan bagi proses PBT ini akan dibuat berdasarkan 
kepentingan awam sebelum Pejabat Daerah melaksanakan kerja penurapan 
jalan dan seterusnya proses pendaftaran ID Marris bagi jalan tersebut. 

• Namun begitu, sama seperti kes “Jalan Mempunyai Rizab tetapi Tiada ID 
MARRIS”, Yang Berhormat juga boleh memohon peruntukan khas daripada 
Pejabat Yang Berhormat Menteri Besar Johor 

YB TUAN TAN CHONG (BEKOK)  
SOALAN  38 (A118)  
 
Adakah Kerajaan Negeri Johor mempunyai perancangan untuk menaiktaraf jalan dari 
2 lorong kepada 4 lorong dari Labis ke Kulai dan Labis ke Gemas Baru ?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Ahli Yang Berhormat, laluan Ayer Hitam – Gemas (FT 001) 
merupakan laluan utama bagi kesemua jenis kenderaan daripada arah Selatan untuk 
ke Pantai Timur Utara Malaysia. 
 
Sehingga kini Kerajaan Negeri Johor tiada perancangan untuk menaiktaraf jalan 
daripada 2 lorong kepada 4 lorong daripada Labis ke Kulai dan daripada Labis ke 
Gemas Baru dan sekiranya terdapat keperluan untuk menaiktaraf 2 lorong kepada 4 
lorong, pihak JKR melalui Jabatan Kerja Daerah Segamat akan melaksanakan 
penyiasatan tapak terlebih dahulu. 
 
Sekiranya cadangan ini dapat direalisasikan oleh Kerajaan Persekutuan, ianya dapat 
memberikan manfaat kepada penduduk di Daerah Segamat dengan kewujudan lebih 
banyak peluang pekerjaan kepada anak muda di Daerah Segamat menerusi pemain 
industri dan dapat memberikan keselesaan kepada pengguna jalan raya yang melalui 
jalan Ayer Hitam – Gemas (FT 001). 
 
Namun begitu, kenderaan yang yang ingin ke Daerah kulai melalui jalan Ayer Hitam 
– Gemas (FT001) boleh menggunakan Highway Plus Utara – Selatan melalui Tol 
Yong Peng Utara atau Tol Yong Peng Selatan. 

YB TUAN WONG BOR YANG (SENAI)  
SOALAN  39 (A157)  
 
Memandangkan Senai Airport City (SAC) telah berjaya menarik komitmen pelaburan 
yang besar, adakah perancangan menaiktaraf dari Persiaran SAC ke J02-Jalan 
Seelong akan dilaksanakan dalam masa terdekat?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Ahli Yang Berhormat, Senai Airport City (SAC) ada mengemukakan 
permohonan untuk perancangan menaiktaraf dari Persiaran SAC ke J02- Jalan 
Seelong.  JKR Negeri Johor telah mensyaratkan kepada pihak pemaju  untuk 
mengemukakan laporan TIA, dan pemaju telah pun  menghantar laporan TIA tersebut 
pada 29 Ogos 2025 kepada JKR Negeri Johor.  Namun begitu, selepas semakan 
daripada JKR Negeri Johor, didapati laporan tersebut tidak menepati syarat dan pihak 
pemaju diminta untuk mengemukakakan semula laporan tersebut. Sehingga kini, 
laporan tersebut belum diterima semula. 

YB TUAN CHEW CHONG SIN (MENGKIBOL)  
SOALAN  40 (A163)  
 
Jalan Sambung VBC Jalan Mengkibol merupakan projek berimpak tinggi di Kluang 
dan pihak YAB MB juga telah melawat pada PRK Mahkota yg lalu. Bolehkah projek 
ini dimasukkan dalam Bajet Johor 2026?   
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Ahli Yang Berhormat, Jabatan Kerja Raya Daerah Kluang telah 
menyediakan satu (1) cadangan jalan baru berimpak tinggi yang merupakan Jalan 
Pintasan Kluang (Kluang Bypass) dari Jalan Mengkibol (J25) di Persimpangan Lampu 
Isyarat Taman Muhibbah ke Jalan Kota Tinggi (FT91) sepanjang 2.1km. Cadangan 
projek tersebut telah lulus dalam Belanjawan Madani Keempat Tahun 2026 yang 
dibentangkan oleh Perdana Menteri Malaysia pada 10 Oktober 2025. 
 
Sehubungan dengan itu, Jabatan Kerja Raya TIDAK BERSETUJU terhadap 
Cadangan Jajaran Terbaru bagi Projek Penyambungan Jalan Untuk Lintasan Vehicle 
Box Culvert (VBC) Jalan Mengkibol, Kluang kerana perancangan dan pelaksanaan 
projek tersebut akan memberi impak sosial kepada penduduk setempat. 
 
Namun begitu, untuk menyelesaikan kesesakan lalu lintas di Jalan Mengkibol (J25) 
bagi jangka masa pendek yang lebih cepat dan lancar, satu cadangan secara quickwin 
sedang dilaksanakan di tapak oleh pihak konsesi pihak Tiya Bina Sdn. Bhd. Skop 
kerja yang akan terlibat adalah kerja-kerja pengalihan utiliti, kerja perlebaran jalan, 
kerja longkang, re-surface, kerja median, road marking dan papan tanda jalan. Ini 
bertujuan untuk menyediakan laluan ulternatif seterusnya dapat menyuraikan trafik di 
hadapan kediaman Pegawai Daerah Kluang. Berikut adalah garis masa projek; 
 

• 1 Jun 2025 – penyediaan reka bentuk awal 

• 15 Jun 2025 – Kerja UDM scanning untuk kenalpasti utiliti sedia ada 

• 1 Julai 2025 – Penyediaan rekabentuk akhir  

• 30 Ogos 2025 – Mula Kerja ditapak 
- kerja pengalihan utiliti 
- kerja longkang 
- kerja resurface jalan 
- kerja road marking 
- kerja-kerja kemasan 

• 30 Nov 2025 – Dijangka siap 

YB TUAN CHEW CHONG SIN (MENGKIBOL)  
SOALAN  41 (A164)  
 
Johor menerima RM60 Juta untuk  Projek Naiktaraf Jalan Kluang-Renggam Layang-
Layang J25 di Taman Muhibbah ke Jalan Kota Tinggi. Bolehkah projek Pelebaran 
Jalan Delima 1 yang merupakan sebahagian lingkaran tengah ini boleh dilaksanakan 
sekali menggunakan peruntukkan tersebut?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, Jabatan Kerja Raya melalui JKR Daerah Kluang 
telah menyediakan satu (1) cadangan jalan baru berimpak tinggi yang merupakan 
Jalan Pintasan Kluang (Kluang Bypass) dari Jalan Mengkibol (J25) di Persimpangan 
Lampu Isyarat Taman Muhibbah ke Jalan Kota Tinggi (FT91) sepanjang 2.1km. 
Cadangan projek tersebut telah lulus dalam Belanjawan 2026 yang dibentangkan oleh 
YAB Perdana Menteri pada 10 Oktober 2025.  
 
Jajaran bagi Projek Naiktaraf Jalan Kluang-Renggam Layang-Layang J25 di Taman 
Muhibbah ke Jalan Kota Tinggi hanya melibatkan persimpangan Taman Muhibbah 
(J25) ke Jalan Kota Tinggi (FT091) sahaja. Skop kerja bagi projek tersebut adalah 
pembinaan jalan jenis R3 sepanjang 2.1km. Pembinaan adalah tidak melibatkan Jalan 
Delima 1 memandangkan jajaran Jalan Delima 1 adalah dibawah pentadbiran Pihak 
Berkuasa Tempatan (MPK). Walaubagaimanapun satu kajian boleh dilaksanakan 
oleh pihak PBT untuk menaiktaraf Jalan Delima 1 kelak bagi melengkapkan Jalan 
Lingkaran Tengah ini. 

YB PUAN HAJAH NOR RASHIDAH BINTI RAMLI (PARIT RAJA)  
SOALAN  42 (A146)  
 
Apakah peranan yang dimainkan oleh kerajaan melalui Suruhanjaya Komunikasi dan 
Multimedia Malaysia (SKMM) dalam merangka dan melaksanakan dasar bagi 
mengawal perkembangan permainan elektronik (e-game) yang berpotensi 
memudaratkan pemikiran serta perkembangan mental kanak-kanak?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Ahli Yang Berhormat, MCMC tidak menjalankan pemantauan 
khusus terhadap penggunaan aplikasi atau kandungan permainan elektronik (e-
game). Walau bagaimanapun, MCMC sentiasa melaksanakan pemantauan secara 
berterusan terhadap kandungan-kandungan dalam talian yang melanggar peruntukan 
di bawah Akta Komunikasi dan Multimedia 1998 [Akta 588]. Sekiranya terdapat 
pelanggaran undang-undang, MCMC akan mengambil tindakan sewajarnya tanpa 
mengira medium atau platform yang digunakan, termasuklah apabila menerima aduan 
daripada orang awam, agensi penguatkuasaan undang-undang lain, atau organisasi 
masyarakat.  
 
Pada masa yang sama, Kerajaan juga telah menggubal Akta Keselamatan Dalam 
Talian 2025 [Akta 866] bagi memperkukuhkan dan menggalakkan keselamatan dalam 
talian di Malaysia. Akta ini bertujuan untuk mengawal selia kandungan memudaratkan 
serta menetapkan kewajipan dan obligasi bagi penyedia pemberi perkhidmatan 
aplikasi, pemberi perkhidmatan aplikasi kandungan dan pemberi perkhidmatan 
rangkaian. 
 
Untuk makluman Ahli Yang Berhormat, sepuluh (10) perundangan subsidiari di bawah 
Akta Keselamatan Dalam Talian [Akta 866] sedang dimuktamadkan di peringkat 
MCMC dan juga Kementerian Komunikasi. 
 
Selain itu, MCMC sedang melaksanakan kajian awal bagi menilai kebolehlaksanaan 
pengenalan kaedah pengesahan umur dan identiti pengguna bagi platform media 
sosial di Malaysia. Kajian ini memberi tumpuan kepada penilaian dari aspek rangka 
kawal selia, kesiapsiagaan infrastruktur negara, serta amalan pelaksanaan di 
peringkat antarabangsa bagi memastikan pendekatan yang dirangka adalah 
menyeluruh dan seiring dengan keperluan semasa. 
 
  



 
SUKJ.(DN).BIL:600-3/4/1 JLD. 21                        DEWAN NEGERI JOHOR 

 
SOALAN-SOALAN LISAN  

DI PERSIDANGAN DEWAN NEGERI JOHOR 
PADA HARI ISNIN, 17 NOVEMBER 2025 

 

  36 
UNIT DEWAN,   
PEJABAT JURUTULIS DEWAN NEGERI JOHOR 
17 NOV 2025 (ina) 

 
 
 
 

YB TUAN MUSZAIDE BIN MAKMOR (SEDILI) 
SOALAN  43 (A107)  
 
Sedili sekali lagi memohon agar Sungai Sedili diperdalamkan serta diselenggara baik 
bagi memudahkan Nelayan Laut dan Nelayan Komuniti setempat mencari rezeki 
sepertimana dipohon. Namun, ianya masih belum terlaksana dan berharap agar ianya 
dapat dilaksanakan dalam masa terdekat.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, Kerajaan negeri melalui Jabatan Pengairan Saliran 
Negeri Johor telah mengenal pasti keadaan muara Sungai Sedili Besar yang semakin 
cetek. Keadaan ini bukan sahaja melibatkan pendapatan hasil nelayan tetapi juga 
menjejaskan operasi Agensi Penguatkuasaan Maritim Malaysia yang mempunyai 
pengkalan di muara sungai tersebut. 
 
Walau bagaimanapun, pihak JPS Johor telah mengambil langkah-langkah sewajarnya 
dalam mengatasi masalah ini. Satu permohonan peruntukan telah dikemukakan bagi 
kerja-kerja pemuliharaan Muara Sungai Sedili Besar melalui Rancangan Malaysia ke-
12 (RP3) 2022 dan RMK-13 RP1 (2026).  Namun sehingga kini masih belum 
mendapat kelulusan di perintkat Kerajaan Persekutuan.  
 
Oleh yang demikian, JPS Johor akan mengemukan permohonan semula bagi RMK-
13 RP2 (2027) akan datang. 

YB PUAN NG KOR SIM (JEMENTAH)  
SOALAN  44 (A3)  
 
Isu kekurangan penjawat kesihatan awam bukan isu baru dan ini pastinya akan 
menyulitkan langkah langkah menyelamat jika gempa bumi berlaku. Bagaimanakah 
kerajaan negeri mengatasi masalah ini?  
 
JAWAPAN YB TUAN LING TIAN SOON 
 
Dalam keadaan bencana seperti banjir mahupun gempa bumi, Kementerian 
Kesihatan Malaysia (KKM) bersama-sama agensi pengurusan bencana yang lain 
akan sentiasa bekerjasama seperti mana yang termaktub di dalam Arahan NADMA 
No. 1 
 
KKM akan mengaktifkan Pusat Kesiapsiagaan Krisis dan Respons (CPRC) yang ada 
di semua negeri dan peringkat kebangsaan dalam menyalurkan maklumat bantuan 
serta mobilisasi anggota dari fasiliti luar daerah / negeri Johor sekiranya diperlukan. 
 
 


